
Marzi fora, marzi drento,

     No i par gnanca denti d'omo

     La se pol chiamar contento

     El mio caro zentilomo.

Ghe impenisso adesso el buso

     Co do denti che parlate,

     No la fazza bruto muso

     No la strenza le culate.

I xè beli ghe assicuro

     I xe denti che no fala,

     I xè forti più del muro

     No la creda che i ghe bala.

Se la xè de pasto bon

     Ghe assicuro che la pol

     Senza farse sugizion

     Mastegar quel che la vol.

Quando nù se proponemo

     De cavar do denti al zorno

     Presto zà se destrighemo

     Ghe son servo doman torno.

E defati el zorno drio

     L'è tornà da so zelenza

     Più d'un mese l'è andà drio

     Co sta bela penitenza.

Dal tormento dal dolor

     Nol podeva più parlar,

     Nol podeva mastegar

     Se diseva zà ch'el mor.

Maledeta vanità!

     Per coreger la natura

     Se ghe crede a l'impostura,

     Le gran buzzere se fa.

